Հ Ի Մ Ն Ա Վ Ո Ր ՈՒ Մ
Նախագծի ընդունումը պայմանավորված է «Հայաստանի Հանրապետության 2011 թվականի պետական բյուջեի մասին» ՀՀ օրենքով հաստատված բյուջետային ծախսերի գործառական դասակարգման 04/02/01 ծրագրի շրջանակներում գյուղատնտեսական կենդանիների պատվաստման համար անհրաժեշտ ապրանքների ողջ ծավալով ձեռքբերման իրականացումն ապահովելու համար: Մասնավորապես, այդ գործընթացները պետք է իրականացվեն մինչև 2011 թվականի 1-ը, քանի որ գործընթացն անհտեաձգելի բնույթ է կրում և հապաղումը կարող է հանգեցնել ծանր հետևանքների:
«Գնումների մասին» ՀՀ օրենքի 20-րդ հոդվածի 5-րդ մասի 2-րդ կետի համաձայն` բանակցային ընթացակարգը կարող է կազմակերպվել առանց գնումների հայտարարությունը նախապես հրապարակելու, եթե ծագել է գնման անհետաձգելի պահանջ և, արտակարգ իրավիճակից ելնելով, գնման այլ ընթացակարգի կիրառումը ժամկետի առումով անհնար է, պայմանով, որ նման պահանջը հնարավոր չէր կանխատեսել: 

«Գնումների մասին» ՀՀ օրենքով նախատեսված գնում կատարելու մյուս ընթացակարգերի (բաց ընթացակարգ, մրցակցային երկխոսության, սահմանափակ ընթացակարգ) կիրառումը պայմանավորված է նախաորակավորման ընթացակարգերի կազմակերպմամբ (25 օրացուցային օրից ոչ պակաս), ինչպես նաև հայտերի ներկայացման համար ժամկետների սահմանմամբ (40 օրացուցային օրից ոչ պակաս), ինչը կարող է վտանգել գործընթացների օպերատիվությունը և ակնկալվող արդյունքները:
Միևնույն ժամանակ կարևորվում է նաև այն հանգամանքը, որ ՀՀ Նախագահի 2010 թվականի դեկտեմբերի 11-ի թիվ ՆՀ 292-Ն հրամանագրով ՀՀ գյուղատնտեսության նախարարության աշխատակազմի սննդամթերքի անվտանգության և անասնաբուժական պետական տեսչությունը և բուսասանիտարիայի պետական տեսչությունը միաձուլման ձևով վերակազմակերպվել են ՀՀ գյուղատնտեսության նախարարության կառավարման ոլորտում գործող սննդամթերքի անվտանգության պետական ծառայության, և կազմակերպական միջոցառումները դեռևս ընթացքի մեջ են, ուստի հնարավոր չէր, որ ծառայության կողմից ավելի վաղ կանխատեսվեր նման պահանջը:
